
S  A  D  R  Ž  A  J 5/17

AKTI OPĆINSKOG VIJEĆA

1. Odluka o  izmjenama i dopunama Odluke o službama organa državne službe općine
Lukavac;

2. Odluka o dodjeli stipendija učenicima i studentima za 2017. godinu
3. Pravilnik o kriterijima za dodjelu stipendija učenicima i studentima  za školsku

2016./2017.godinu
4. Rješenje o imenovanju članova UO JZU „Dom zdravlja Lukavac“
5. Zaključak o davanju saglasnosti Općinskom načelniku za preduzimanje aktivnosti u cilju

kreditnog zaduženja Općine Lukavac

AKTI OPĆINSKOG NAČELNIK

1. Odluka broj 02-02-1-602/17 od 12.04.2017. gosine
2. Pravilnik o radu sa volonterima
3. Pravilnik o naknadama troškova za službena putovanja zaposlenih
4. Pravilnik o izmjenama i dopunama Pravilnika o radnim odnosima državnih službenika i

namještenika
5. Rješenje broj 02-05-660/17 od 19.04.2017. godine
6. Rješenje broj 02-05-671/17 od 19.04.2017. godine
7. Rješenje broj 02-05-672/17 od 19.04.2017. godine

AKTI DRUGIH ORGANA
1. Kolektivni Ugovor za državne službenike i namještenike u organima uprave i sudske

vlasti u Tuzlanskom kantonu

Broj:01-02-1-567/17
Lukavac,28.04.2017. godine

Na osnovu člana 49. Zakona o organizaciji organa uprave u Federaciji Bosne i Hercegovine („Sl.
novine FBiH“ broj 35/05) i člana 41. stav 1. tačka 7., a u vezi sa članom 32. Statuta općine
Lukavac („Sl. glasnik općine Lukavac“ broj 5/08 i 1/14), Općinsko vijeće općine Lukavac, na 6.
redovnoj sjednici održanoj dana 26.04.2017. godine donijelo je

O D L U K U
o izmjenama i dopunama Odluke o službama organa državne službe

općine Lukavac

Član 1.
U Odluci o službama organa državne službe općine Lukavac („Službeni glasnik općine

Lukavac“, broj: 1/05, 3/05, 2/06, 9/09, 1/10 i 2/10) – u daljem tekstu: Odluka, u članu 4. u stavu 1.
iza  tačka 9. dodaje se tačka 10. i glasi:

„10. Odjeljenje za internu reviziju“

Član 2.
U članu 5. Odluke dodaje se nova tačka 10. i glasi:

„ 10. Odjeljenje za internu reviziju

Odjeljenje za internu reviziju vrši slijedeće poslove:

Pomaže u ostvarivanju ciljeva primjenom sistematičnog i discipliniranog pristupa ocjeni i
poboljšanju efikasnosti upravljanja rizikom i kontrolama u smislu:

- identifikacije rizika, ocjene rizika i upravljanja rizikom od rukovodioca jedinstvenog organa
državne službe,

- efikasnosti i adekvatnosti sistema finansijskog upravljanja i kontrola u svrhu kontrolisanja
rizika,

- usaglašenosti sa zakonima i propisima,
- pouzdanosti, tačnosti i sveobuhvatnosti finansijskih i drugih poslovnih informacija,
- efektivnost, efikasnost i ekonomičnost poslovanja,
- zaštiti imovine i drugih resursa i poduzimanju mjera protiv mogućih gubitaka, zbog

zloupotrbe, lošeg upravljanja, grešaka, prevara i nepravilnosti,
- poštivanju i adekvatnosti politika i procedura za upravljanje rizicima u organizaciji, odnosno

da su aktivnosti zaposlenih u skladu sa politikama, standardima, procedurama i važećim
zakonskim i podzakonskim propisimar,

- poduzetim mjerama rukovodioca subjekta revizije, po preporukama interne revizije, s ciljem
otklanjanja utvrđenih slabosti i nepravilnosti,

- strateško (trogodišnje) i godišnje planiranje interne revizije,
- testiranje, ispitivanje i ocjena podataka i informacija,
- izvještavanje o rezultatima i davanje preporuka u cilju poboljšanja poslovanja,
- praćenje realizacije datih preporuka navedenih u izvještaju o obavljenoj internoj reviziji,
- saradnja s Centralnom harmonizacijskom jedinicom Federalnog ministarstva finansija i

Uredom za reviziju institucija u Federaciji BiH,



- obavljanje ostalih poslova u skladu sa zakonom i podzakonskim propisima koji regulišu
oblast interne revizije u Federaciji BiH.

Član 3.
U članu 7. Odluke dodaje se stav  3. i glasi:

„Odjeljenje za internu reviziju je organizaciono i funkcionalno direktno i isključivo odgovorno
Općinskom načelniku.“

Član 4.
U članu 13. Odluke dodaje se stav 3. i glasi:

„U rukovođenju Odjeljenjem za internu reviziju Općinskom načelniku pomaže rukovodilac
Odjeljenja za internu reviziju, koji je neposredno odgovoran Općinskom načelniku.“

Član 5.
U članu 16.Odluke dodaje se stav 3. i glasi:

„Unutarnja organizacija Odjeljenja uređuje se Pravilnikom o unutarnjoj organizaciji“.

Član 6.
Ova Odluka stupa na snagu danom objavljivanja u „Službenom glasniku općine Lukavac“.

PREDSJEDAVAJUĆI
OPĆINSKOG  VIJEĆA

Mehmed Suljić dipl. ing. maš.s.r.

Broj: 01-02-1-724/17
Lukavac,28.04.2017. godine

Na osnovu člana 32. Statuta općine Lukavac („Službeni glasnik općine Lukavac“, broj: 5/08 i 1/14),
člana 3. Pravilnika o kriterijima za dodjelu stipendija učenicima i studentima sa područja općine
Lukavac („Službeni glasnik Općine Lukavac“, broj 3/16) i člana 27. Odluke o izvršenju budžeta
općine Lukavac za 2017.godinu, („Sl. glasnik općine Lukavac“, broj: 3/17), Općinsko vijeće
Lukavac, na 6. redovnoj sjednici održanoj dana 26.04.2017.godine, donijelo je

O D L U K U
o dodjeli stipendija učenicima srednjih škola i studentima I ciklusa studiranja

za školsku 2016/2017 godinu

Član 1.
Iz sredstava Budžeta općine Lukavac za školsku 2016/2017 godinu, u svrhu stipendiranja učenika
srednjih škola  i studenata I ciklusa studiranja (u daljem tekstu:učenik-student), odobravaju se
novčana sredstva u visini od 65.000 KM.

Član 2.
U školskoj/akademskoj 2016/2017 godini bit će dodijeljeno:

- 42 (četrdeset dvije) učeničke stipendije
- 42 (četrdeset dvije) studentske stipendije
- 5 (pet) stipendije uspješnim sportistima učenicima općine Lukavac
- 5 (pet) stipendije nadarenim sportistima studentima općine Lukavac
- 3 (tri) učeničkih stipendija - osobe sa invaliditetom

Član 3.
Javni konkurs za dodjelu stipendija učenicima i studentima provest će Komisija koju će imenovati
Općinski načelnik.

Član 4.
Ova Odluka stupa na snagu danom objavljivanja u „Službenom glasniku općine Lukavac“.

PREDSJEDAVAJUĆI
OPĆINSKOG  VIJEĆA

Mehmed Suljić dipl. ing. maš.s.r.

Na osnovu člana 32. Statuta općine Lukavac – prečišćeni tekst („Sl. glasnik općine Lukavac“, broj:
5/08 i 1/14) i člana . Odluke o izvršenju budžeta općine Lukavac za 2017.godinu („Sl. glasnik
općine Lukavac“, broj:3/17), Općinsko vijeće Lukavac, na 6 redovnoj sjednici održanoj dana _____
2017.godine, d o n o s i

P R A V I L N I K
o kriterijima za dodjelu stipendija učenicima i studentima za školsku 2016/2017. godinu.

Član 1.

Ovim Pravilnikom utvrđuju se način, uslovi, kriteriji i visina stipendija koje se dodjeljuju učenicima
srednjih škola i studentima I ciklusa studiranja (redovni ili studij za vlastite potrebe), (u daljem
tekstu učenik-student), koji imaju prebivalište na području općine Lukavac.

Član 2.
Stipendije se dodjeljuju za jednu budžetsku godinu i isplaćivat će se za 9 (devet) mjeseci trajanja
školske/akademske godine.
Visina mjesečne stipendije iznosi:

- za učenike ......................................... 50,00 KM
- za studente ........................................ 100,00 KM

Član 3.
Uslovi za dodjelu stipendija su:

- da je kandidat državljanin BiH
- da kandidat i članovi porodičnog domaćinstva imaju prebivalište na području općine

Lukavac najmanje 1 (jednu) godinu
- da je kandidat redovan učenik/student koji prvi put upisuje školsku godinu
- da nije korisnik stipendije po drugom osnovu.

Broj stipendija određuje se na osnovu planiranih sredstava za tu namjenu u Budžetu općine
Lukavac, što se svake godine utvrđuje posebnom Odlukom Općinskog vijeća.
Pravo na dodjelu stipendija bez bodovanja po kriterijima utvrđenim ovim Pravilnikom, ostvaruju
učenici generacije iz osnovnih i srednjih škola sa područja općine Lukavac i studenti sa područja
općine Lukavac sa prosječnom ocjenom 9 (devet) i više.

Član 4.
Konkurs za dodjelu stipendija raspisuje Općinski načelnik za svaku budžetsku, odnosno
školsku/akademsku godinu.
Pravo učešća na konkursu imaju redovni učenici srednjih škola sa prosjekom ocjena 4 (četiri) i više
i redovni studenti prvog ciklusa studija sa području općine Lukavac sa prosjekom ocjena 7 (sedam)
i više, a koji nisu korisnici stipendija iz budžeta Vlade Tuzlanskog kantona ili drugih davaoca.



Stipendije se dodjeljuju proporcionalno po razredima, odnosno godinama studija. Ukoliko iz jednog
razreda ili godine studija nema dovoljan broj kandidata, stipendije će se dodijeliti
učenicima/studentima drugih razreda/godina studija.
Apsolvent nema pravo na dodjelu stipendije.

Član 5.

Izbor kandidata za dodjelu stipendija vrši se na osnovu prijave na konkurs.
Konkurs sadrži uslove koje kandidati moraju ispunjavati, broj stipendija koje se dodjeljuju, spisak
potrebnih dokumenata, rok mjesto i način podnošenja prijava, način objavljivanja rezultata
konkursa.
Konkurs se objavljuje na oglasnoj ploči, zvaničnoj web stranici općine Lukavac i lokalnim medijima.

Član 6.
Općinski načelnik imenuje Komisiju za dodjelu stipendija (u daljem tekstu: Komisija). Komisija se
sastoji od predsjednika i četiri člana, s tim da se jedan član Komisije imenuje na prijedlog koji daje
Savjet boračkih organizacija općine Lukavac.

Član 7.
Komisija za dodjelu stipendija razmatra pristigle prijave na konkurs, sačinjava zapisnik o radu, vrši
bodovanje i utvrđuje privremenu rang listu kanidata koji ispunjavaju uslove proipisane konkursom.
Privremena rang lista kandidata za dodjelu stipendija objavljuje se na oglasnoj ploči i web stranici
općine Lukavac.
Na Privremenu rang listu kandidata može se izjaviti prigovor drugostepenoj Komisiji Općinskog
vijeća u roku od 8 (osam) dana od dana objavljivanja iste.
Odluku po prigovoru drugostepena Komisija donosi u roku od 7 (sedam) dana. Odluka
drugostepene Komisije po prigovoru je konačna.
Nakon rješavanja prigovora Općinski načenik utvrđuje Konačnu rang listu kandidata za dodjelu
stipendija, koja se objavljuje na oglasnoj ploči i web stranici općine Lukavac.
Isplatu sredstava za stipendije vrši nadležna Služba za budžet i finansije na osnovu Odluke koju
donosi Općinski načelnik.

Član 8.
Uz prijavu na konkurs za dodjelu stipendija kandidati su dužni priložiti:

- zahtjev za dodjelu stipendije,
- kućna lista,
- ovjerena Izjava da kandidat nije korisnik stipendije po drugom osnovu,
- uvjerenje o mjestu prebivališta - CIPS obrazac,
- potvrda škole/fakulteta o redovnom školovanju/studiranju,
- za učenike I (prvog) razreda srednje škole, svjedočanstvo o završenom devetom razredu,
- za učenike ostalih razreda srednje škole, svjedočanstvo o završenom prethodnom razredu,
- za studente I (prve) godine fakulteta, svjedočanstvo o završenom razredu srednje škole ili

uvjerenje o prosjeku ocjena u završnom razredu,
- za studente ostalih godina fakulteta, uvjerenje o prosjeku ocjena iz prethodne godine

studija ili kopija indexa sa predmetima i ocjenama,
- uvjerenje Biroa za zapošljavanje o evidenciji nezaposlenih članova domaćinstva, a ako lice

nije prijavljeno na Biro za zapošljavanje, uvjerenje ispostave Porezne uprave za sve
nezaposlene članove domaćinstva kao dokaz o statusu nezaposlenosti,

- uvjerenje o pripadnosti boračkoj populaciji,
- uvjerenje Centra za socijalni rad Lukavac o priznavanju statusa civilne žrtve rata ili statusa

korisnika stalne socijalne pomoći ,
- uvjerenje o prihodima za sve zaposlene članove domaćinstva ili tri posljednje platne liste ili

potvrda o prosječnoj plaći u posljednja tri mjeseca, tri penzijska čeka, invalidnina iz oblasti



BIZ-a, prihod po osnovu privredne, uslužne ili druge djelatnosti, dopunskog rada,
imovinskih prava i sl.),

- učenici osobe sa invaliditetom, su obavezni dostaviti Rješenje o stepenu invalidnosti od
„Centra za socijalni rad“ Lukavac.

Član 9.
Uz prijavu na konkurs za dodjelu stipendija učenici generacije i studenti sa prosjekom ocjena 9
(devet) i više prilažu sljedeće dokumente:

- zahtjev za dodjelu stipendije
- ovjerena Izjava da kandidat nije korisnik stipendije po drugom osnovu
- uvjerenje o mjestu prebivališta - CIPS obrazac
- potvrda škole/fakulteta o redovnom školovanju/studiranju
- dokaz kojim potvrđuje da pripada jednoj od dvije navedene kategorije (da je proglašen

učenikom generacije ili da ima prosjek ocjena 9 (devet) i više što dokazuje potvrdom
fakulteta ili kopijom indexa).

Član 10.
Stipendija može biti dodijeljena samo jednom učeniku, odnosno jednom studentu iz iste porodice.
Ukoliko pravo za dobijanje stipendije ostvare učenik i student iz iste porodice, stipendija se
dodjeljuje studentu.

Član 11.
Korisnik stipendije gubi pravo na stipendiju ako u toku školske/akademske godine:

- napusti ili izgubi pravo na redovno školovanje/studiranje
- koristi stipendiju po drugom osnovu
- ako se naknadno utvrdi da je kandidat dao netačne podatke ili predao lažne dokumente.

Član 12.

Kandidati koji ispunjavaju opće uslove za dodjelu stipendija, boduju se po sljedećim kriterijima:

I Kriterij - bodovi po rezultatu učenja

a) uspjeh u završnom razredu osnovne škole (za I /prvi/ razred srednje škole)

Prosjek ocjena Bodovi
5,00 30
4,99 – 4,75 20
4,74 – 4,50 10
4,50 – 4,00 5

b) uspjeh prethodnog razreda srednje škole (za srednje škole i I /prvu/ godinu fakulteta)

Prosjek ocjena Bodovi
5,00 30
4,99 – 4,50 20
4,49 – 4,00 10

c) uspjeh prethodne akademske godine (za studente)

Prosjek ocjena Bodovi
8,99 – 8,50 30
8,49 – 7,50 20
7,49 – 7,00 10



II Kriterij - bodovi po osnovu propisa iz boračko-invalidske i socijalne zaštite

- učenik/student iz porodice šehida i poginulih boraca.................... bodova 10
- učenik/student iz porodice ratnih vojnih invalida........................... bodova 9
- učenik/student iz porodice demobilisanih boraca.......................... bodova 8
- učenik/student čiji je roditelj korisnik stalne socijalne pomoći ...... bodova 7
- učenik/student čiji je roditelj civilna žrtva rata................................ bodova 6

III Kriterij - bodovi po osnovu otežanih uslova života, koji su nastali kao posljedica
rata, nesreće, bolesti ili drugih okolnosti

- učenik/student bez oba roditelja ................................................... 10 bodova
- učenik/student bez jednog roditelja .............................................. 5 bodova

IV Kriterij - bodovi po osnovu primanja po članu domaćinstva

- učenik/student čiji roditelji nemaju nikakva primanja .......... 20 bodova
- mjesečna primanja do 20% prosječne plate u FBiH .................... 15 bodova
- mjesečna primanja od 21 – 30% prosječne plate u FBiH ............ 12 bodova
- mjesečna primanja od 31 – 40% prosječne plate u FBiH ............ 10 bodova
- mjesečna primanja od 41 – 50% prosječne plate u FBiH ............ 8 bodova
- mjesečna primanja preko 50% prosječne plate u FBiH ............... 3 boda

Kao osnovica za utvrđivanje prosječne neto plaće uzima se posljednji objavljeni statistički podatak
o prosječnoj plaći u Federaciji BiH.

Član 13.

Ukoliko kandidati imaju isti broj bodova prednost se daje kandidatu koji ima više bodova po osnovu
rezultata učenja, a  ako su ponovo isti prednost ima kandidat slabijeg imovnog stanja (sa nižim
primanjima).

Član 14
Stupanjem na snagu ovog Pravilnika stavlja se van snage Pravilnik o utvrđivanju kriterija za
dodjelu stipendija broj: 01-02-2-290/16 od 02.03.2016.godine („Sl. glasnik općine Lukavac“, broj:
3/16).

Član 15
Ovaj Pravilnik stupa na snagu danom objavljivanja u „Službenom glasniku općine Lukavac“.

PREDSJEDAVAJUĆI
OPĆINSKOG  VIJEĆA

Mehmed Suljić dipl. ing. maš.s.r.

Broj: 01-05-619/17
Lukavac, 28.04.2017.godine

Na osnovu člana 64. stav 8. Zakona o zdravstvenoj zaštiti („Sl. novine Federacije BiH“, broj: 46/10
i 75/13), člana 12. Zakona o ministarskim, vladinim i drugim imenovanjima F BiH ("Službene
novine Federacije BiH", broj 12/03, 34/03 i 65/13), člana 34. i 105. Statuta općine Lukavac -
prečišćeni tekst („Službeni glasnik općine Lukavac“, broj  5/08 i 1/14), na prijedlog Općinskog
načelnika, Općinsko vijeće Lukavac, na 6. redovnoj sjednici održanoj dana 26.04.2017.godine
donijelo je

R  J  E  Š  E  NJ  E
o imenovanju članova Upravnog odbora Javne ustanove „Dom zdravlja“ Lukavac

Član 1.

Za članove Upravnog odbora Javne ustanove „Dom zdravlja“ Lukavac, imenuju se:

1. Adnan dr. Aljukić - iz reda osnivača,
2. Vildana dr. Kovačević, iz reda stručnih radnika javne ustanove,
3. dr.sc.Sanida Bektić, iz reda Ministarstva

Mandat članova Upravnog odbora Javne ustanove „Dom zdravlja“ (u daljem tekstu: Upravni odbor)
Lukavac, traje četiri (4) godine.

Član 2.

Članovi Upravnog odbora imaju pravo na naknadu, u skladu sa Odlukom Općinskog vijeća, a koja
se isplaćuje iz sredstava ustanove.

Član 3.

Rješenje stupa na snagu danom objavljivanja u „Službenom glasniku Općine Lukavac“ .

PREDSJEDAVAJUĆI
OPĆINSKOG  VIJEĆA

Mehmed Suljić dipl. ing. maš.s.r.

Općinsko vijeće Lukavac, na 6. redovnoj sjednici održanoj dana 26.04.2017. godine, razmatralo
zahtjev općinskog načelnika za davanje saglasnosti za pokretanje aktivnosti kreditnog zaduženja
broj 02-02-14-646/17 od 18.04.2017. godine“ u dijelu LOT1, te je u skladu  sa članom 105. Statuta
općine Lukavac („Sl. glasnik općine Lukavac“ broj 5/08 i 1/14) i  člana  88. i 95. Poslovnika o radu
Općinskog vijeća Lukavac (»Službeni glasnik općine Lukavac “br. 5/06, 2/09 i 5/09) usvojilo
slijedeći

ZAKLJUČAK

Općinsko vijeće daje saglasnost Općinskom načelniku za preduzimanje aktivnosti u cilju kreditnog
zaduženja Općine Lukavac u iznosu od 1.550.000 KM u svrhu finansiranja aktivnosti iz Zahtjeva –
LOT 1, odnosno na ime rješavanja imovinskih odnosa područja rijeka Jale i Turije u iznosu od
1.050.000 KM i revitalizaciju  AC (azbestnih cijevi) na relaciji Šićka petlja – Doležal u iznosu od
500.000 KM.

Općinsko vijeće traži od Općinskog načelnika da nakon provedenih aktivnosti prijedlog odluke o
kreditnom zaduženju koji će sadržavati detaljne elemente kredita, dostavi Općinskom vijeću na
usvajanje.

PPRREEDDSSJJEEDDAAVVAAJJUUĆĆII
OOPPĆĆIINNSSKKOOGG VVIIJJEEĆĆAA
__________________

Mehmed Suljić, dipl.ing.mašinstva

DOSTAVITI:
1. Općinski načelnik
2. Služba za budžet i finansije
3. Službeni glasnik Općine Lukavac.
4. Evidenciji
5. Arhivi

Broj: 02-02-1-602/17.
Lukavac, 12.04.2017. godine

Na osnovu člana 41. a u vezi sa članom 108. Statuta općine Lukavac – prečišćeni tekst
( “Službeni glasnik općine Lukavac”, broj 5/08. ) i člana 46. stav (2) Odluke o komunalnom redu

( “Službeni glasnik općine Lukavac”, broj 6/09., 5/12. i 3/14. ), Općinski načelnik općine Lukavac
donosi

ODLUKU

Član 1.
Ovom Odlukom utvrđuje se visina naknade za privremeno zauzimanje javne površine u

svrhu postavljanja zabavnih parkova, cirkuskih šatri i drugih zabavnih sadržaja na području općine
Lukavac, kako slijedi:

I. zona ......................................................................... 0,20 KM/m2 dnevno
II. zona ........................................................................ 0,10 KM/m2 dnevno
III. zona ...................................................................... 0,05 KM/m2 dnevno

Član 2.
Za realizaciju ove Odluke zadužuje se općinska služba nadležna za komunalne poslove.

Član 3.
Ova Odluka stupa na snagu danom donošenja, a objavit će se u „Službenom glasniku

općine Lukavac“.

DŽH

EH

OPĆINSKI NAČELNIK

Dr.Sci. Edin Delić

Dostaviti:
- Služba za komunalno-stambene poslove, boračko-invalidsku zaštitu i raseljena lica
- Služba za budžet i finansije
- Službeni glasnik općine Lukavac
- Evidenciji
- Arhivi

Na osnovu člana 15. Zakona o principima lokalne samouprave u Federaciji Bosne i
Hercegovine („Sl. novine FBiH“, broj: 49/06 i 51/09), član 6. stav 2. tačka a) Zakona o volontiranju
Federacije Bosne i Hercegovine („Sl. novine FBiH“ broj: 110/12), člana 41. Statuta općine Lukavac
(„Sl. glasnik općine Lukavac“,  broj: 5/08 i 1/14) i Rješenja  Federalnog ministarstva pravde o upisu
Općine Lukavac u Registar organizatora dugoročnog volontiranja, broj: 03-49-5170/16 od
02.02.2017.godine, Općinski Načelnik d o n o s i

PRAVILNIK O RADU SA VOLONTERIMA

Član 1.

Ovim Pravilnikom uređuju se osnovni pojmovi vezani za volontiranje, principi volontiranja,
uvjeti volontiranja, prava i obaveze volontera i organizatora volontiranja, uvjeti zaključivanja
ugovora o volontiranju i izdavanje potvrde o volontiranju i potvrde o kompetencijama stečenim kroz
volontiranje, kao i nadzor nad izvršenjem ovog Pravilnika.

Član 2.

Izrazi koji se koriste u ovom Pravilniku, a koji imaju rodni značaj, odnose se na jednak način
i na muški i na ženski rod, bez obzira u kojem se rodu koristi.

Član 3.

Volontiranje se zasniva na principima poštivanja ljudskih prava i osnovnih sloboda, na
poštivanju ustavnog poretka, zakona i međunarodnog prava te izgradnju demokratskih institucija
zasnovanih na političkom pluralizmu i uspostavi vladavine prava, kao i primjeni
međunarodnopravnih standarda i najbolje međunarodne prakse u pogledu volontiranja.

Volontiranje je aktivnost od intersa za Federaciju BiH kojom se doprinosi poboljšanju
kvaliteta života, aktivnostima uključivanja građana u društvene procese i razvoju humanijeg i
ravnopravnijeg demokratskog društva.

Volontiranjem se stiču iskustva i razvijaju kompetencije potrebne i korisne za aktivno
sudjelovanje u društvu, lični razvoj i ličnu dobrobit.

Član 4.

Volontiranjem se, u smislu ovog Pravilnika, smatra dobrovoljno ulaganje ličnog vremena,
truda, znanja i vještina kojima se bez naknade obavljaju usluge ili aktivnosti za opće dobro u
Federaciji BiH, a obavljaju ih fizička lica na način predviđen ovim Pravilnikom, bez postojanja
uslova isplate novčane naknade ili potraživanja druge imovinske koristi za obavljanje volontiranja,
ako ovim Pravilnikom i Zakonom o volontiranju Federacije Bosne i Hercegovine – ( u daljem tekstu:
Zakon o volontiranju) nije drugačije određeno.

Ovaj se Pravilnik primjenjuje na obavljanje usluga ili aktivnosti čije je obavljanje
organizirano na način uređen Zakonom o volontiranju.

Dugotrajno volontiranje je ono  koje volonter obavlja duže od 240 sati u periodu od
najmanje 3 (tri) mjeseca bez prekida.

Član 5.

Volontiranjem se, u smislu ovog Pravilnika, ne smatra:

- obavljanje usluga ili aktivnosti koje je jedno lice obavezno pružiti drugom licu na osnovu
zakona ili drugih propisa,

- izvršavanje posebnih obaveza u skladu sa sudskim odlukama i presudama,
- obavljanje  aktivnosti koje ne organizira organizator volontirnja,
- obavljanje usluga ili aktivnosti koje su uobičajene u porodičnim, prijateljskim ili susjedskim

odnosima,
- obavljanje usluga ili aktivnosti koje se odnose na besplatno i nepovratno davanje imovine,

novca i besplatno davanje na upotrebu pokretne ili nepokretne imovine,
- dobrovoljno volontiranje koje je u suprotnosti s Ustavim i drugim propisima.

Član 6.

Volonter je, u skladu sa odredbama ovog Pravilnika, fizičko lice s poslovnom sposobnošću
ili umanjenom poslovnom sposobnošču koje volontira u Federaciji BiH, u skladu sa važećim
propisima, ako nije drugačije uređeno ovim Pravilnikom.

Maloljetni volonter je lice od 15 do 18 godina koje volontira u Federaciji BiH, na kojeg se
primjenjuju posebni principi zaštite maloljetnih volontera, u skladu sa odredbama ovog Pravilnika, a
posebno odredbama Zakona o volontiranju.

Član 7.

Volontiranje organizira jedinstveni organ državne službe općina Lukavac (u daljem tekstu:
Općina), kao akreditovani  organizator dugotrajnog volontiranja.

Ugovor o volontiranju zaključuje se sa volonterom na prijedlog šefova službi ili službi za
upravu, individualnih prijava volontera, po raspisanom javnom pozivu ili po odluci Općinskog
načelnika.

Općina može volontere uključivati samo u one aktivnosti koje su usmjerene ka zajedničkoj
dobrobiti, a u okviru registrovane djelatnosti Općine kao organizatora volontiranja.

Volonterske aktivnosti i usluge koje bi obavljali volonteri za organizatora volontiranja su
slijedeće:

- pravna i druga stručna pomoć građanima - usluge pravne pomoći građanima vezano za
ostvarivanje prava i izvršavanja obaveza kod općinskih službi i drugih organa, davanje
smjernica i uputa za ostvarivanje prava iz nadležnosti službi, pomoć vezano za podnošenje
zahtjeva namjenjenih općinskim službama, javnim ustanovama i preduzećima kojima je
osnivač Općina ili prema višim nivoima vlasti, kao i pravna pomoć pri izradi raznih
dokumenata. Usluge stručne pomoći službama pri izradi planske dokumentacije, različitih
idejnih rješenja, npr. uređenje parkovskih i drugih javnih površina i različitih projekata.
Izrada prezentacija, a po potrebi i sama prezentacija preventivnih mjera vezanih za
inspekcijski nadzor iz nadležnosti općine, prezentacija načina ostvarivanja prava,
izvršavanja obaveza koje prizilaze iz općinskih propisa putem medija ili prezentacija
ciljanim grupama;

- prikupljanje dokumentacije i drugih podataka u cilju efikasnog rješavanja zahtjeva
građana, po uputama voditelja postupka pribavljanje dokumentacije iz općinskog i
kantonalnog arhiva i zemljišno knjižnog ureda, arhiva javnih ustanova i preduzeća kao i
podataka koji se nalaze kod općinskih službi, a koji bi u konkretnom slućaju trebali prikupiti
građani u ostvarivanju prava i izvršavanju obaveza;

- aktivnosti istraživanja, pronalaženja i predlaganja modaliteta za skraćivanje,
ubrzavanje i pojednostavljivanje Zakonom propisanih postupaka koji su u
nadležnosti općine objedinjavanje svih postojećih obrazaca zahtjeva općine, analiziranje i
ukazivanje na nedostatke i potrebne korekcije obrazaca zahtjeva, istraživanje i predlaganje
zakonski prihvatljivih rješenja da se kroz jedan upravni ili drugi akt riješi više pravnih
situacija s ciljem ekonomičnosti postupka;

- aktivnost vezana za uspostavu i održavanje registra privrednika na području općine
Lukavac, kao i izradu kataloga usluga koje isti pružaju - različiti oblici saradnje sa
privrednicima, službama, kantonalnim sudovima nadležnim za registraciju pravnih i fizičkih
lica, pribavljali potrebne podatke za izradu registra i kataloga u elektronskoj, a po potrebi i
štampanoj formi, raditi na dizajnu registra i kataloga i sl.);

- rad sa Mjesnim zajednicama u različitim oblastima neophodnim za njihovo
organizovanje i efikasnije funkcionisanje kao jedinice lokalne samouprave (edukacija
vijeća MZ i građana vezane za funkcionisanje MZ, stručna pomoć vezana za izbor organa
MZ, izradu i usaglašavanje statuta i drugih propisa MZ, izradu projekata i prikupljanje
projektne dokumentacije za potrebe MZ na osnovu anketiranja, pomoć u organizaciji
obilježavanja značajnih datuma u MZ, evidentiranje lica koja su u statusu socijalne potrebe,
a nisu korisnici nekog oblika socijalne pomoći);

- Promocija volontera i volonterskih aktivnosti s naglaskom na primjere dobre prakse
(volontri bi osmislili prezentacije, organizovali različite radionice sa ciljanim grupama u
okviru kojih bi prezentovali svoj rad, stečene vještine i znanja, kontakte sa ljudima i
situacijama);

- uspostava i održavanje evidencija i registra stambenih, poslovnih i garažnih jedinica
na području grada, dobitnika općinskih nagrada i priznanja, važećih pravnih propisa
iz nadležnosti općine, obaveznika različitih naknada na osnovu općinskih propisa i
drugih registara i evidencija - analiza postojećeg stanja u navedenim oblastima, prikupili i
sortirali postojeće podatke, osmisliti i predložili izgled registara u štampanoj i elektonskoj
formi te u isti unijeli prikupljene podatke, prezentovali svoj rad javnosti i lokalnoj zajednici;

- aktivnosti vezane za izradu strategije razvoja općine (volonteri bi bili uključeni u rad
timova za izradu različitih planskih i strateških dokumenata neophodnih za dalji uspješan
razvoj općine. Za potrebu izrade strateških dokumenata provodili bi različite oblike
prikupljanja podataka, kao što su analiza domaće i međunarodne legislative, strateških
dokumenata i planova viših organa vlasti, susjednih općina i mjesnih zajednica i slično. Za
definirane razvojne ciljeve provodili bi kampanje javnog zagovaranja i edukacije građana.
Afirmisali bi princip održivog razvoja i energetske efikasnosti u razvoju Općine).

Član 8.

Općina će postupati prema volonterima u skladu sa principom jednakih mogućnosti za sva
lica bez obzira na: uzrast, rasu, boju kože, jezik, vjeru, spol, rod i rodno izražavanje, političko ili
drugo uvjerenje, nacionalno ili socijalno porijeklo, imovinsko stanje, obrazovanje, društveni položaj,
bračno stanje, porodične obaveze, članstvo ili nečlanstvo u političkoj stranci, udruženju ili sindikatu,
fizičke ili duševne poteškoće ili oboljenja i druge lične osobine, te ostale osnove predviđene
propisima kojima se uređuje materija suzbijanja diskriminacije ako drugačije ne proizilazi iz prirode
volonterske aktivnosti, mogućnosti same volonterke ili volontera ili ako nije drukčije uređeno ovim
Pravilnikom.

Općina  i volonter dužni su postupati prema korisnicima volontiranja u skladu  s principom
jednakih mogućnosti za sva lica bez obzira na : uzrast, rasu, boju kože, jezik, vjeru, spol, rod i
rodno izražavanje, političko ili drugo uvjerenje, nacionalno ili socijalno porijeklo, imovinsko stanje,
obrazovanje, društveni položaj, bračno stanje, porodične obaveze, članstvo ili nečlanstvo u
političkoj stranci, udruženju ili sindikatu, fizičke ili duševne poteškoće ili oboljenja i druge lične
osobine.

Član 9.

Općina će posvetiti naročitu pažnju izboru i obuci volontera koji volontiraju sa maloljetnim
licima, licima sa invaliditetom, licima sa poteškoćama u u razvoju, starim i nemoćnim licima,
bolesnim licima ili licima koja su potpuno ili djelimično lišena radne sposobnosti, uz posjedovanje
ličnih znanja, iskustava i sposobnosti za rad s tim grupama korisnika volontiranja.

Volontiranje nije dopušteno:

- licu kojem traje mjera sigurnosti obaveznog psihijatrijskog liječenja ili obaveznog liječenja
od ovisnosti ili zabrane obavljanja zvanja, djelatnosti ili dužnosti koja je u vezi s djelatnošću
volontiranja,

- pravosnažno osuđenom licu za krivično djelo protiv života i tijela, protiv slobode i prava
građana, protiv spolnog integriteta, protiv braka i porodice, protiv zdravlja ljudi, te licima
prema kojima je izrečena prekršajno pravna sankcija zbog nasilja u porodici.

Član 10.

Zabranjeno je volontiranje kojim se u cjelosti zamjenjuje rad koji obavljaju uposlenici
jedinstvenog organa državne službe Općine Lukavac, zaposleni u skladu sa Zakonom o državnoj
službi u Federaciji Bosne i Hercegovine i Zakonom o namještenicima u F BiH, kao i volontiranje
koje zamjenjuje poslove koje obavljaju izvršioci poslova na osnovu ugovora i djelu.

Zabranjeno je volontiranje u trajanju dužem od 40 sati sedmično.
Volonter koji obavlja dugoročno volontiranje ima pravo na odmor u trajanju od najmanje 2

radna dana mjesečno.
Zabranjeno je volontera iskorištavati i zloupotrebljavati u svrhu stjecanja ili povećanja

profita.

Član 11.

Maloljetno lice s navršenih 15 godina i starije maloljetno lice može sklopiti ugovor o
volontiranju i volontirati samo uz pisanu saglasnost zakonskog zastupnika.

Maloljetni volonter može volontirati isključivo na aktivnostima u skladu sa svojim uzrastom,
fizičkim, psihičkim i moralnim stepenom razvoja i vještinama koje ne predstavljaju rizik za njegovo
zdravlje, razvoj i uspjeh u izvršavanju školskih obaveza.

Maloljetni volonter ne može biti raspoređen da volontira na naročito teškim fizičkim
poslovima, na radovima koji se obavljaju pod vodom ili pod zemljom, kao i na drugim poslovima
koji bi mogli predstavljati povećan rizik za njihov život, zdravlje, psihofizički razvoj, spolni integritet i
izvršenje školskih obaveza.

Volontiranje maloljetnih volontera obavlja se uz obavezni nadzor organizatora volontiranja.
Maloljetni volonteri imaju sva prava volontera određena ovim Pravilnikom i Zakonom  o

volontiranju.
Maloljetni volonteri mogu prestati obavljati volonterske aktivnosti u bilo kojem trenutku bez

saglasnosti, ali uz znanje zakonskog zastupnika.

Član 12.

Volonter ne može volontiranje uvjetovati ispunjenjem neke usluge (davanja, činjenja,
propuštanja ili trpljenja) ili sticanjem imovine, novčane nagrade ili koristi.

Novčanom naknadom ili imovinskom koristi za volontere ne smatraju se sljedeće novčane
naknade troškova volontiranja:

- računom potvrđene novčane naknade isplaćene za plaćanje radne odjeće, opreme i
predmeta za zaštitu potrebnih za volontiranje,

- novčane naknade isplaćene u svrhu troškova putovanja, smještaja i ishrane koji nastanu u
vezi sa volontiranjem,

- računom potvrđene novčane naknade isplaćene u svrhu troškova ishrane, zbrinjavanja i
obuke životinje u vlasništvu volontera koja učestvuje u aktivnostima volontiranja,

- novčane naknade isplaćene u svrhu plaćanja medicinskih usluga i vakcina primljenih u
svrhu obavljanja volontiranja,

- novčane naknade isplaćene za troškove obuke van školskog sistema potrebne za
volontiranje,

- računom potvrđene novčane naknade isplaćene u svrhu troškova koji nastanu u vezi s
izvršavanjem volonterskih usluga i aktivnosti,

- novčane naknade isplaćene za premije  osiguranja volontera za slučaj smrti, fizičke
povrede ili profesionalne bolesti tokom volontiranja, odnosno novčane naknade u svrhu
osiguranja  odgovornosti za štetu nastalu kod organizatora volontiranja ili trećeg lica,

- džeparac za putovanje isplaćen volonterima, uz uvjet da iznos džeparca ne prelazi iznos od
75% dnevnice propisane za državne službenike,

- novčana naknada isplaćena za pribavljanje dokumenata ili plaćanje administrativnih taksi
nužnih za omogućavanje volontiranja,

- isplaćeni novčani iznosi dobitnicima nagrade za volontiranje u skladu sa članom 18. Zakona
o volontiranju.

Član 13.

Volontiranje je dobrovoljno i solidarno obavljanje aktivnosti ili usluga slobodnom voljom
volontera.

Dugoročno volontiranje u struci priznaje se kao radno iskustvo.
Radno iskustvo stečeno dugoročnim volontiranjem dokazuje se potvrdom o volontiranju

koju izdaje Ministarstvo pravde ili  institucija za evidentiranje volontiranja, u skladu sa članom 30.
tačka 4. Zakona o volontiranju.

Član 14.

Ugovor o volontiranju zaključuje se u pisanom obliku prije početka volontiranja.
Ugovorom o volontiranju volonter i općina ugovaraju međusobna prava i obaveze i

specifičnosti potrbne za pojedinačnu volontersku aktivnost ili pružanje pojedine volonterske usluge.
Ugovor o volontiranju može imati potpis i drugih ugovornih strana koje imaju posebne

interese za specifičan oblik volontiranjanja.
Prava na novčane naknade iz člana 12. definiraju se ugovorom o volontiranju.
Novčane naknade iz člana 12.ne smatraju se dohotkom u Smislu Zakona o porezu na

dohodak Federacije BiH.

Član 15.

Ugovor o volontiranju sadrži podatke o:

- ugovornim stranama, te mjestu njihovog prebivališta odnosno sjedišta,
- imenovanom mentoru volontera,
- mjestu volontiranja i vremenu trajanja volontiranja,
- volonterskim aktivnostima ili uslugama koje će obavljati,
- pravima i obavezama volontera,
- pravima i obavezama organizatora volontiranja,
- obuci za volontiranje,
- troškovima u vezi s volontiranjem i načinu njihove naknade,
- načinu osiguranja ugovorenih prava volontera,
- obliku prestanaka ugovora o volontiranju.

Ugovor o volontiranju će sadržavati i podatke važne za pojedini posebni oblik volontiranja u
određenom periodu ili na određenom mjestu.

Mentori će dostavljati mjesečne izvještaje o aktivnostima volontera do kraja prve radne
sedmice u mjesecu za prethodni mjesec. Izvještaj treba da  sadrži podatke o prisustvu,
aktivnostima, angažmanu, uspješnosti, stečenim znanjama i vještinama volontera, kao i preporuke
za poboljšanje rezultata volontiranja.

Član 16.

Ugovor o volontiranju prestaje:

- danom pravosnažnosti odluke o lišavanju radne sposobnosti za volontera u slučaju kad su
u potpunosti lišeni radne sposobnosti,

- danom pravosnažnosti odluke o djelimičnom lišavanju radne sposobnosti za volontera koji
je djelimično lišen radne sposobnosti,

- kad volontiranje prelazi obim radne sposobnosti volontera, a na zahtjev volontera ili
organizatora volontiranja,

- kad organizator volontiranja prestane djelovati bez pravnog nasljednika,
- istekom roka na koji je ugovor zaključen ili ispunjenjem ugovora,
- jednostranim raskidom ugovora volontera, odnosno lica koji ga izdržavaju ili zakonski

zastupaju,
- iz drugih razloga određenih ugovorom o volontiranju,
- smrću volontera
- sporazumnim raskidom,
- u drugim slučajevima određenim Zakonom o volontiranju.

Član 17.

Općina kao  organizator volontiranja može raskinuti ugovor o volontiranju:

- kad prestane potreba za volontiranjem,
- kad nije u mogućnosti osigurati uvjete za dalje volontiranje,
- kad utvrdi da volonter na ispunjava ugovorene obaveze,
- kad volonter svojim aktivnostima ugrožava korisnika volontiranja,
- u slučajevima kršenja dopunskih etičkih pravila donesenih za pojedine oblike volontiranja,
- kad se završe aktivnosti određene ugovorom o volontiranju.

Član 18.

Volonter ima pravo:

- na pisanu potvrdu o volontiranju,
- na volontersku knjižicu i ugovor o volontiranju, u skladu sa Zakonom o volontiranju,
- na upoznavanje s etičkim normama bitnim za pojedini oblik volontiranja,
- na odgovarajuću obuku s ciljem poboljšanja kvaliteta obavljenih aktivnosti i pruženih

usluga, a naročito ako to zahtijeva priroda volonterskih aktivnosti i usluga koje se pružaju,
- na stručnu pomoć i podršku tokom volontiranja,
- na upoznavanje s uvjetima volontiranja, aktivnostima koje će obavljati, uslugama koje će

pružati i pravima koja im pripadaju na osnovu ovog Zakona o volontiranju i drugih propisa
kao i općih akata organizatora volontiranja,

- na naknadu ugovorenih troškova nastalih u vezi s volontiranjem,

- na odgovarajuće i sigurne uvjete rada u skladu s prirodom volonterskih aktivnosti koje
obavlja i usluga koje pruža,

- na zaštitnu opremu u skladu s prirodom volonterskih aktivnosti kojeobavlja i usluga koje
pruža,

- upoznati se s opasnostima koje su u vezi sa specifičnim oblikom volontiranja koje obavlja,
- na dnevni odmor u ugovorenom trajanju,
- na zaštitu privatnosti i ličnih podataka,
- na sudjelovanje u odlučivanju o pitanjima u vezi s volontiranjem u skladu sa mogućnostima

organizatora volontiranja i obliku volontiranja.

Opravdano odsustvo s volontiranja ne može biti razlog za gubitak bilo kojeg prava
volontera.

Posebna prava volontera koja nisu određena ovim pravilnikom mogu se odrediti ugovorom
o volontiranju.

Član 19.

Volonter je obavezan:

- volontirati u skladu sa stručnim propisima i upustvima organizatora volontiranja,
- čuvati službenu tajnu i povjerljive i lične podatke o organizatoru ili korisniku volontiranja,
- odbiti volontiranje koje je suprotno Zakonu o volontiranju i ovom Pravilniku.

Volonteri su obavezni izvršavati upustva organizatora volontiranja, osim upustava u vezi s
volontiranjem koja su:

- opasna po život i zdravlje volontera ili drugih lica,
- za volontera moralno neprihvatljiva,
- u suprotnosti sa ugovorom o volontiranju.

Ako izvršavanje upustva može uzrokovati štetu volonteru, korisnicima volontiranja ili trećim
licima, volonter je dužan upozoriti mentora, rukovodioca službe u kojoj volontira ili općinskog
načelnika usmeno ili pismeno.

Volonter ne odgovara za prouzrokovanu štetu ako je prethodno upozorio organizatora
volontiranja na takvu mogućnost.

Član 20.

Organizator volontiranja obavezan je:

- osigurati volonteru zaštitu tokom obavljanja volontiranja propisanu Zakonom o radu i drugim
zakonskim i podzakonskim propisima koji uređuju oblast zaštite na radu,

- poštovati prava volontera,
- izvršiti ugovorene obaveze prema volonterima,
- osigurati uvjete za poštivanje prava volontera,
- prijaviti volontera Ministarstvu pravde ili instituciji za evidentiranje volontiranja i odjaviti ga u

slučaju prijevremenog ugovora u skladu sa Zakonom o volontiranju,
- izdati volonteru pisanu potvrdu o volontiranju te u nju upisati podatke u skladu sa Zakonom

o volontiranju,
- izdati volonteru pisanu potvrdu o volontiranju te u nju upisati podatke u skladu sa članom

30. Zakona o volontiranju,

- izdati volonteru volontersku knjižicu u slučaju dugoročnog volontiranja, osigurati materijale i
sredstva za obavljanje volonterskih aktivnosti,

- isplatiti ugovorene troškove volonteru,
- osigurati volonteru tajnost ličnih podataka i zaštitu privatnosti,
- osigurati druge uvjete i poštovati prava propisana Zakonom o volontiranju.

Rukovodilac službe ili organa u kome se odvija volontiranje obavezan je volontera osigurati
od profesionalne bolesti i posljedica nesreće na poslu u slučaju:

- volontiranja u uvjetima opasnim za život i zdravlje volontera,
- da volonter nije zdravstveno osiguran po nekoj drugoj osnovi.

Član 21.

Općina Lukavac će prijaviti ministarstvu pravde ili instituciji za evidentiranje volontiranja
svakog volontera s kojim je sklopljen ugovor o dugoročnom volontiranju  u roku od 10 dana od
dana sklapanja ugovora.

Član 22.

Volontersku knjižicu za svakog volontera osigurat će općina kao organizator volontiranja.
Svaki volonter posjeduje volontersku knjižicu koja se za vrijeme trajanja dugoročnog

volontiranja nalazi kod Općine Lukavac.
U volontersku knjižicu upisuju se osnovni podaci o volontiranju.

Član 23.

Potvrdu o volontiranju izdaje općina Lukavac na zahtjev volontera.
Potvrda o volontiranju sadrži: lične podatke o volonteru, podatke o vremenu volontiranja,

kratak opis volonterskih aktivnost, potpis lica ovlaštenog za zastupanje općine Lukavac kojim se se
potvrđuje tačnost navedenih podataka.

Ministarstvo pravde ili institucije za evidentiranje volontiranja, na zahtjev volontera, izdaje
potvrdu o svim njegovim evidevtiranim dugoročnim volontiranjima.

Član 24.

Volonter koji za vrijeme volontiranja namjerno ili zbog krajnje nepažnje uzrokuje štetu
korisnicima volontiranja, organizatoru volontiranja ili trećim licima dužan je nadoknaditi štetu u
skladu s općim propisima obligacionog prava.

Organizator volontiranja za štetu koju volonter prouzrokuje korisnicima volontiranja ili trećim
licima za vrijeme volontiranja odgovara po principu objektivne odgovornosti, osim ako dokaže da
su postojali razlozi koji isključuju njegovu odgovornost.

Organizator volontiranja koji je nadoknadio štetu korisniku volontiranja ili trećem licu ima
pravo na regresno potraživanje od volontera ako se dokaže da je volonter štetu prouzrokovao
namjerno ili iz krajnje nepažnje.

Član 25.

Ovaj Pravilnik stupa na snagu danom donošenja i isti će se objaviti u „Službenom glasniku
općine Lukavac“.

Broj: 02-02-2-663/17
Lukavac,19.04.2017.godine

OPĆINSKI NAČELNIK
Dr.Sci. Edin Delić

Na osnovu člana 15. Zakona o principima lokalne samouprave u Federaciji Bosne i
Hercegovine („Službene novine F BiH“ 49/06), Uredbe o naknadama troškova za službena
putovanja („Službene novine F BiH, broj: 44/16),  a u skladu sa   Smjernicama za uspostavu i
jačanje interne kontrole kod budžetskih korisnika („Službene novine Federacije Bosne i
Hercegovine“ broj 19/05), Općinski načelnik , donosi

P R A V I L N I K
o naknadama  troškova za službena putovanja zaposlenih

Član 1

Ovim pravilnikom utvrđuju se vrste i visine naknada za službena putovanja, kao i postupak
ostvarivanja tih naknada za rukovodeće, ostale državne službenike i namještenike (u daljem
tekstu: državni službenik) u jedinstvenom organu državne službe općine Lukavac.

Član 2

Državni službenici imaju pravo na naknadu troškove koji nastanu u vezi sa službenim
putovanjem na području Federacije, odnosno Bosne i Hercegovine i u inostranstvu, koji se
ostvaruju prema odredbama ovog pravilnika.

Član 3

Pod službenim putovanjem u smislu ovog pravilnika, smatra se putovanje  na području
Bosne i Hercegovine,  kao i putovanje u inostranstvo, na koje se državni službenik upućuje da
izvrši određeni službeni zadatak ( posao).

Pod službenim putovanjem na području Bosne i Hercegovine smatra se ono putovanje
kada je državni službenik upućen u mjesto koje je udaljeno najmanje 30 km od mjesta rada
državnog službenika, a putovanje u inostranstvo podrazumjeva putovanje u mjesto na teritoriji van
Bosne i Hercegovine.

Član 4.

Naknade za službena putovanja obuhvataju naknadu za smještaj, ishranu, prijevozne i
druge troškove predviđene ovim pravilnikom.

Naknade za službeni put u inostranstvo mogu se obračunati i isplatiti samo u slučaju da
državni službenik priloži najmanje jedan dokaz da je službeno putovanje u stvarnosti obavljeno (
račun za hotel, račun ili kartu prevoza, ovjerenu potvrdu o prisustvovanju ili neki drugi dokume sa
kojim bi se sa sigurnošću moglo utvrduti da je službeno putovanje u stvarnosti obavljeno).

Član 5.

Pod dnevnicom u smislu ovog Pravilnika, podrazumjeva se naknada za obavljeno službeno
putovanje državnog službenika.

Dnevnica za službeno putovanje na području Bosne i Hercegovine utvrđuje se u visini od
25 KM.

Visinu dnevnice za službeno putovanje u inostranstvo za svaku stranu državu pojedinačno
je utvrđena u Prilogu broj 1, koji čini sastavni dio ovog pravilnika.

Član 6.

Jedna dnevnica obračunava se za svaka 24 sata provedena na službenom putovanju.
Za službeno putovanje koje traje duže od 12 sati,  obračunava se jedna dnevnica, a za

službeno putovanje koje traje 8 do 12 sati  pola dnevnice.
Ako je na službenom putovanju osigurana besplatna ishrana, odnosno tri obroka,

pripadajuća dnevnica iz člana 5. Ovog pravilnika umanjuje se za 30%.
Dnevnica i naknada za topli obrok međusobno se isključuju.
Državni službenik je dužan u izvještaju o obavljenom službenom putovanju navesti da li je i

u kojoj mjeri je istom bila osigurana ishrana u slučaju da se sa priloženih računa isto ne može sa
sigurnošću utvrditi.

Član 7.

Dnevnice za službena putovanja u inostranstvo i dnevnice za službena putovanja na
području Bosne i Hercegovine obračunavaju se od vremena polaska na službeno putovanje do
vremena povratka sa službenog putovanja, primjenjujući visinu dnevnice propisanu za državu u
koju je državni službenik upućen na službeni put.

U slučaju da je državni službenik istovremeno upućen na službeni u dvije ili više država,
zbir dnevnica za svaku državu utvrđuje se proporcijalno učešću trajanja službenog puta u toj državi
sa ukupnim trajanjem službenog putovanja.

Za službena putovanja iz stava 2.ovog člana državni službenik je dužan u Izvještaju s
obavljenog puta evidentirati trajanje službenog putovanja koje se odnosi na svaku državu u koju je
upućen, gdje se kao vrijeme polaska na službeno putovanje za drugu i svaku narednu državu
uzima vrijeme kada je započeo putovanje iz države gdje je prethodno završen dio službenog
putvanja.

Član 8.

Naknada za noćenje obračunava se u visini  priloženog plaćenog hotelskog računa i to
najviše do iznosa odobrenog nalogom za službeno putovanje.

Ako u mjestu službenog putovanja nema hotelskog smještaja ili ako se on ne koristi,
pripadajuća dnevnica se uvećava za 70% i to samo u slučaju da državni službenik nema mjesto
prebivališta ili boravišta udaljeno manje od 30 km od mjesta u koje je upućen na službeni put.

Pod pripadajućom dnevnicom, u smislu u smislu odredbi stava 2. ovog člana,
podrazumjeva se dnevnica iz člana 5. ovog pravilnika.

Član 9.

Naknada za troškove prevoza na službenom putovanju, obračunava se u visini stvarno
plaćene karte, uz priloženi račun za prijevoz sredstvom one vrste i razreda koji se mogu
upotrebljavati na službenom putovanju prema odobrenom putnom nalogu.

Član 10.

Državnom službeniku  koji za  potrebe službenog putovanja koristi putnički  automobil u
ličnom vlasništvu, pripada naknada u visini 15% cijene litre benzina BMB 95 na teritoriji Bosne i
Hercegovine, po pređenom kilometru na odobrenoj relaciji.

Isplata naknade iz stava 1. ovog člana predstavlja naknadu troškova za gorivo i
amortizaciju automobila i ista ne isključuje troškove nastale po osnovu plaćene cestarine, putarine,
mostarine, naknade za korištenje tunela, parkinga i drugih troškova nastalih u vezi sa prijevozom
na službenom putovanju.

Kod obračuna naknade za korištenje ličnog putničkog automobila isti se vrši na način da se
obračuna najkraća udaljenost koju državni službenik mora prijeći prijevoznim sredstvom, a koja se
može utvrditi  (izmjeriti) na geografskoj karti namjenjenoj vozačima i ona je mjerodavna prilikom
određivanja stvarne udaljenosti službenog putovanja.

Udaljenost iz člana 3. stav 2. i člana 8. stav 2. ovog pravilnika utvrđuje se u skladu sa
stavom 3. ovog člana.

Član 11.

Pod ostalim naknadama za izdatke koji nastanu u vezi sa službenim putovanjem u
inostranstvo i na području Bosne i Hercegovine podrzumijevaju se izdaci koji nastanu u svrhu
obavljanja službenog putovanja.

Izdaci iz stava 1 ovog člana obračunavaju se prema priloženom računu.

Član 12.

Svako službeno putovanje u zemlji i inostranstvu vrši se na osnovu naloga za službeno
putovanje.

Putni nalog za službeno putovanje obavezno sadrži: broj putnog naloga, datum izdavanja,
pravni osnov, ime i prezime državnog službenika koji se upućuje na službeno putovanje, pozicija
državnog službenika, mjesto u koje državni službenik putuje, svrha putovanja, visinu odobrenih
sredstava za noćenje, podatke o prijevoznom sredstvu kojim se putuje, potpis ovlaštenog lica i
pečat.

Putni nalog za službeno putovanje državnih službenika iz člana 1. ovog pravilnika izdaje se
u formi iz priloga broj 2. koji čini sastavni dio ovog pravilnika.

Član 13.

Nalog za službeno putovanje općinskog načelnika i sekretara organa uprave potpisuje
općinski načelnik, odnosno sekretar u odsutnosti općinskog načelnika, a nalog za putovanje
rukovodećih državnih službenika i savjetnika općinkog načelnika potpisuje općinski načelnik,
odnosno državni službenik kojeg on ovlasti.

Na osnovu naloga za službeno putovanje može se isplatiti akontacija u visini procijenjenih
troškova za predviđeno službeno putovanje i to isključivo u nacionalnoj valuti Bosne i Hercegovine.

Član 14.

Nalog za službeno putovanje ne može se izdati državnom službeniku koji ranije obavljeno
službeno putovanje nije opravdao u roku iz člana 15.stav 1. ovog pravilnika.

Državni službenik koji nije opravdao putni nalog dužan je vratiti akontaciju u cjelosti.
U slučaju da državni službenik nije u roku iz člana 15. stav 1. ovog pravilnika opravdao

putni nalog ili nije u skladu sa stavom 2. ovog člana, vratio akontaciju, naplata tih troškova vrši se
po postupku koji je zakonom predviđen za naknadu materijalne štete državnih službenika.

Član 15.

Državni službenik dužan je u roku od pet radnih dana od dana kada je službeno putovanje
završeno podnijeti izvještaj sa obavljenog službenog puta, zajedno sa putnim nalogom i dokazima
o iznosima plaćenim za sve troškove koji se pravdaju.

Izvještaj sa obavljenog službenog puta obavezno sadrži: ime i prezime državnog
službenika, poziciju državnog službenika, broj i datum putnog naloga kojim je odobreno službeno
putovanje, datum i vrijeme polaska na službeni put, datum i vrijeme povratka sa službenog
putovanja, datum i vrijeme početka službenog zadatka (posla) kojeg je obavio za svaku državu u
koju je upućen, datum i vrijeme završetka službenog zadatka ( posla) kojeg je obavio za svaku
državu u koju je upućen, kratak opis zadatka (posla) koji je obavio na službenom putu (tri obroka),
te specifičnosti nastalih troškovakoja sadrži: naziv, vrstu i iznos troškova nastalih u svrhu
službenog putovanja za koje se prilažu računi.

Izvještaj sa obavljenog službenog putovanja, uključujući nastale troškove iz stava 2. ovog
člana odobrava općinski načelnik, odnosno državni službenik koga općinski načelnik ovlasti
posebnim rješenjem.

Obračun troškova službenog putovanja vrši se na osnovu odobrenog izvještaja sa
obavljenog službenog putovanja, te mora biti izvršen prema odredbama ovog pravilnika i u skladu
sa izdatim putnim nalogom, na osnovu obrasca iz priloga broj 3. Koji čini sastavni dio ovog
pravilnika.

Ako se pismeni dokaz o izvršenoj konverziji nacionalne valute ne priloži uz obračun
troškova, kod obračuna troškova primjenjuje se važeći srednji kurs Centralne banke Bosne i
hercegovine na dan polaska na službeno putovanje.

Član 16.

U skladu sa odredbom člana 74. Zakona o državnoj službi u Federaciji Bosne i
Hercegovine, odredbe ovog  pravilnika, koje se odnose na državne službenike, primjenjuju se i na
državne službenike koji taj status imaju u stručnim i drugim službama i pravobranilaštvu, ako
posebnim zakonom nije drugačije određeno.

Član 17.

Odredbe ovog Pravilnika koji se odnose na državne službenike shodno se primjenjuju i na
savjetnike općinskog načelnika, ako posebnim propisom nije drugačije određeno.

Član 18.

Ovaj Pravilnik stupa na snagu osmog dana od dana objavljivanja u „Službenom glasniku
Općine Lukavac“

Broj: 02-02-2-226/17
Lukavac, 09.02.2017.godine

OPĆINSKI NAČELNIK
Dr.Sci. Edin Delić

Broj:02-02-2-578/17
Lukavac,10.04.2017. godine

Na osnovu člana 47. i člana 48. Zakona o državnoj službi u Federaciji Bosne i Hercegovine
(„Službene novine Federacije BiH"", broj: 29/03, 23/04, 39/04, 54/04, 67/05, 8/06 i 4/12) i člana
109. stav 1. , člana 110. i člana 111. Statuta općine Lukavac ("SI.glasnik općine Lukavac", br. 5/08
i 1/14 ), Općinski načelnik dana 10.04.2017.godine

PRAVILNIK
o izmjenama i dopunama Pravilnika o radnim odnosima državnih službenika i namještenika

U Pravilniku o radnim odnosima državnih službenika i namještenika (u daljem tekstu: Pravilnik),
broj: 02-02-2-137/17 od 24.01.2017.godine, u članu 17. stavu 1. iza tačke 5. dodaje se nova tačka
6., koja glasi:

„Po osnovu složenosti poslova

-državnim službenicim................................................................................................ četiri dana
-namještenicima koji obavljaju poslove više i VKV stručne spreme. ...........................tri dana
-namještenicima koji obavljaju poslove srednje i KV stručne spreme..........................dva dana
-ostalim namještenicima............................................................................................. jedan dan“.

Član 2.

U članu 40. Pravilnika,iza riječi „donošenja" briše se tačka i dodaju riječi:

„ i objavit će se u Službenom glasniku Općine Lukavac"

Član 3.
Ovaj Pravilnik stupa na snagu danom donošenja i objavit će se u „Službenom glasniku općine
Lukavac".

OPĆINSKI NACELNIK
Dr. Sci. Edin Delić s.r.

Na osnovu člana 15 Zakona o principima lokalne samouprave u Federaciji Bosne i Hercegovine
(„Službene novine Federacije BiH“ broj: 49/06 i 51/09) i člana 41. Statuta općine Lukavac -
prečišćeni tekst („Sl. glasnik općine Lukavac“ broj: 8/05 i 1/14) općinski načelnik donosi

R J E Š E NJ E

I

Imenuje se Monitoring tim za praćenje projekata civilnog društva na osnovu raspisanog javnih
poziva za 2017. godinu, u slijedećem sastavu:
1.Dževad Biščić predstavnik općine, zamjenik Esad Suljić
2.Adi Dautović, predstavnik općine, zamjenik Zlatan Žigić
3.Sena Tahirović predstavnik općine, zamjenik Nihreta Frkić

II

Zadatak Monitoring tima je da prati implementaciju projekata Organizacija civilnih društava koji
se finansiraju ili sufinansiraju iz budžeta općine Lukavac, kontrolom narativnih i finansijskih
izvještaja i informacija koje nosioci projekata dostavljaju, te kontrolom aktivnosti odobrenih
projekata.
Po izvršenom monitoringu tim daje mišljenje o uspješnosti implementacije odobrenih projekata o
čemu dostavlja pisanu informaciju Općinskom načelniku i Službi za opću upravu,privredu i
društvene djelatnosti.

III

Mandat članova Monitoring tima iz člana 1.ovog Rješenja je godinu dana od dana imenovanja.

IV

Rješenje stupa na snagu danom donošenja, a objavit će se u „Službenom glasniku općine
Lukavac“.

OPĆINSKI NACELNIK
Dr. Sci. Edin Delić

Dostaviti:
1.Komisiji 8x
2.Služba za opću upravu, privredu
i društvene djelatosti

3.Službeni glasnik općine Lukavac
4.Evidencija / 5.Arhiva

Na osnovu člana 15 Zakona o principima lokalne samouprave u Federaciji Bosne i Hercegovine
(„Službene novine Federacije BiH“ broj: 49/06 i 51/09), člana 41. Statuta općine Lukavac -
prečišćeni tekst („Sl. glasnik općine Lukavac“ broj: 8/05 i 1/14) a u vezi sa Preporukom Federalnog
Zavoda za statistiku Broj: 05-32.1-.50-6/17, općinski načelnik donosi

R J E Š E NJ E

I

Imenuje se Komisija za Godišnji obračun bruto vrijednosti proizvodnje i dodane vrijednosti
poljoprivrede privatnog sektora bez pravnih osoba –poljoprivredna gazdinstva za općinu Lukavac
za 2016. godinu, u slijedećem sastavu:
1.Muhamed Kovačević, predsjednik komisije
2.Osman Sivčević, član
3.Nedim Mujkić, član

II

Zadatak Komisije je da izvrši Godišnji obračun bruto vrijednosti proizvodnje i dodane vrijednosti
individualnog sektora poljoprivrede (sva gazdinstva, uključujući i gazdinstva registrovana kao obrt
na području općine Lukavac.

III

Posebnu pažnju Komisija je dužna obratiti na veličinu i odnose bruto vrijednosti proizvodnje,
međufazne potrošnje i bruto dodatne vrijednosti, u smislu da vrijednosti navedenih kategorija
pokazuju realno stanje na području općine Lukavac.

IV

Rješenje stupa na snagu danom donošenja, a objavit će se u „Službenom glasniku općine
Lukavac“.

Obrađivač:DS
OPĆINSKI NACELNIK

Dr. Sci. Edin Delić
Dostaviti:

1.Komisiji 3x
2.Služba za opću upravu, privredu
i društvene djelatosti

3.Službeni glasnik općine Lukavac
4.Evidencija

Na osnovu člana 15 Zakona o principima lokalne samouprave u Federaciji Bosne i Hercegovine
(„Službene novine Federacije BiH“ broj:49/06 i 51/09) i člana 41. Statuta općine Lukavac -
prečišćeni tekst („Sl. glasnik općine Lukavac“ broj: 8/05 i 1/14) općinski načelnik donosi

R J E Š E NJ E

I

Imenuje se Komisija za odabir projekata Oorganizacija civilnog društva na osnovu raspisanog
javnog poziva za 2017. godinu, u slijedećem sastavu:
1.Dževad Biščić predstavnik općine, zamjenik Esad Suljić
2.Adi Dautović, predstavnik općine, zamjenik Zlatan Žigić
3.Aida Kavazović predstavnik općine, zamjenik Mirsada Tokić
4.Sena Tahirović predstavnik općine, zamjenik Razem Nukić
5.Arnes Žabić predstavnik OCD-a, zamjenik Amra Fatušić

II

Zadatak Komisije je da pregleda dokumentaciju i izvrši ocjenu (bodovanje) pristiglih projekata
Organizacija civilnih društava po LOD metodologiji. Komisija vrši odabir projekata koji će se
finansirati i sufinansirati  iz budžeta općine Lukavac, daje mišljenje Službi za opću upravu, privredu
i društvene djelatnosti u pisanoj formi o uspješnosti aplikanata po raspisanim javnim pozivima i
sačinjava listu najuspješnijih.

III

Mandat članova Komisije iz člana 1.ovog Rješenja je godinu dana od dana imenovanja.

IV

Rješenje stupa na snagu danom donošenja, a objavit će se u „Službenom glasniku općine
Lukavac“.

OPĆINSKI NACELNIK
Dr. Sci. Edin Delić

Dostaviti:
1.Komisiji 10x
2.Služba za opću upravu, privredu
i društvene djelatosti

3.Službeni glasnik općine Lukavac
4.Evidencija / 5.Arhiva































SLUŽBENI GLASNIK OPĆINE
L U K A V A C

Broj: ...........................................................................................5/17

Izdaje :......................................................................Općina Lukavac

Uređuje...........................................Stručna Služba Općinskog vijeća

Adresa.........................................Općina  Lukavac - Općinsko vijeće

Telefon .........................................................................035/553-253

Fax................................................................................035-366-731

Službeni glasnik izdaje se po potrebi

